
Haitian Creole 

 

Pou Piblikasyon Imedya: 08/17/2015 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO ANONSE RÈGLEMAN IJANS NAN TOUT ETA POU KONBAT 

MALADI LEJYONÈ 
 

Nouvo Règleman Ijans yo ap antre anvigè imedyatman pou anpeche 
pwopagasyon maladi lejyonèl epi pwoteje Nouyòkè yo 

 
Liy dirèk (1-888-769-7243) te etabli pou reponn kesyon epi bay enfòmasyon sou 

nouvo règleman yo 

 
Gouvènè Andrew M. Cuomo jodia te anonse ke règleman ijans yo ki te adopte pa 
Depatman Sante Eta pou anpeche pwopagasyon bakteri Lejyonèl epi pwoteje Nouyòkè 
yo kont pwochen epidemi maladi lejyonè. Premye règleman nan kalite sa a nan tout eta 
ap antre anvigè imedyatman. Plan règleman ijans sa yo te elabore an konsiltasyon avèk 
Biwo Majistra Vil New York ansanm avèk reprezantan Konsèy Vil la.  
 
Anplis, Gouvènè a te anonse ke Depatman Sante a te lanse yon liy telefòn pou jwenn 
konsèy anjeneral (1-888-769-7243) pou reponn a kesyon oswa demann osijè règleman 
yo bò kote piblik la, ansanm avèk enjenyè, teknolojis ak teknisyen yo.  
 
“Epidemi maladi Lejyonè pandan ete a te bay kominote yo nan eta enkyetid, e jodia nou 
prale delavan pou ede anpeche pwochen epidemi epi kenbe katye nou yo ansekirite,” 
Gouvènè Cuomo te deklare. “Nouvo règleman ijans yo pral asire ke pwopriyetè biznis 
yo pran responsabilite yo epi bay otorite sante yo enfòmasyon ki enpòtan pou 
kontrekare pwopagasyon bakteri lejyonèl. Mwen vle re-asire tout Nouyòkè yo: Nap 
adrese pwoblèm lan nan sous li epi pwoteje sante piblik la, nan tout eta.” 
 
Komisyonè Depatman Sante Eta Dr. Howard Zucker, te deklare “Pilòn èkondisyone 
yo te enplike nan diferan epidemi maladi lejyonè nan ane ki te pase yo. Lè yo pa byen 
antreteni yo, pilòn èkondisyone sa yo ka koze gwo devlopman lejyonèl ki mennen a 
maladi lejyonè. Nouvo règleman sa yo pral ede anpeche epi pwoteje sante tout 
Nouyòkè yo, espesyalman sila yo ki vilnerab pou Lejyonèl.” 
 
Nouvo règleman nan tout eta egzije anrejistreman, tès, enspeksyon, ak sètifikasyon 
pilòn èkondisyone yo. Règleman an bay delè ak pwosesis pou chak nan règleman sa 
yo. Tout pwopriyetè bilding yo dwe itilize yon sistèm elektwonik pou anrejisrte ak pou 

rapòte aksyon daprè nouvo règleman yo.  
 
Yon rezime nan nouvo règleman yo disponib anba:  
 
Definisyon & Anrejistreman– Nouvo règleman yo defini yon pilòn èkondisyone kòm 
yon pilòn, kondansatè evaporativ oswa refwadisè fliyid ki fè pati nan yon sistèm dlo ki 
re-sikile nan refwadisè yon bilding, pwosesis endistriyèl, refrijerasyon oswa sistèm 
pwodiksyon enèji. Nenpòt pwopriyetè bilding ki gen pilòn èkondisyone dwe anrejisrte l 
avèk Depatman Sante Eta nan pwochen 30 jou yo. Apresa, tout nouvo pilòn 
èkondisyone yo dwe anrejisrte anvan premye itilizasyon l. Li gratis pou anrejistre yon 
pilònn èkondisyone avèk Eta.  
 
Kilti Echantiyon Tès & Dezenfeksyon Pilòn– Nenpòt pwopriyetè bilding ki gen yon 
refwadisè èkondsyone dwe kolekte echantiyon yo epi jwenn tès kilti nan pwochen 30 
jou yo. Apresa, yo dwe fè tès yo chak 90 jou, oswa annakò avèk yon pwogram 
antretyen ak plan ke yo jwenn nan men pwopriyetè bilding lan. Dezenfeksyon touswit 
obligatwa si echantiyon kilti tès la demontre yon bezwen. 
 
Pwogram Antretyen & Plan – Nenpòt pwopriyetè bilding ki gen yon pilòn èkondisyone 
dwe jwenn epi enplemante yon pwogram antretyen epi planifye nan delè 1ye Mas 2016. 
Plan an dwe gen ladan yon orè pou tès woutin, ansanm avèk pwosedi pou tès ijans ak 
dezenfeksyon pou detwi bakteri lejyonèl. Pwopriyetè yo dwe kenbe yon kopi plan sou sit 
la kote yon pilòn èkondisyone lokalize, epi rann li disponib touswit sou demann.  
 
Enspeksyon & Sètifikasyon – Yo dwe enspekte tout pilònn èkondisyone yo nan 30 
pwochen jou yo, e apresa chak 90 jou. Tout pilòn èkondisyone yo dwe sètifye jan li 
konfòme avèk tout egzijans règlemantasyon yo nan dat 1ye novanm 2016, e apresa 
chak ane nan dat 1ye novanm. 
 
Anrejistreman Elektwonik & Rapò – Anrejistreman pilòn èkondisyone yo pral pase pa 
yon sistèm elektwonik nan tout eta. Anplis, de anrejistreman, tout aksyon ki obligatwa 
daprè nouvo règleman yo dwe rapòte nan sistèm elektwonik lan, nan lespas 10 jou apre 
yo te fin pran aksyon sa. 
 
Ranfòsman & Penalite – Yon ofisye, anplwaye oswa ajan nan Depatman an oswa 
depatman sante lokal la ka antre nan nenpòt pwopriyete pou enspekte pilònn 
èkondisyone a pou konfòmite avèk egzijans règleman an. Si yon pwopriyetè pa 
anrejistre komsadwa, sètifye, enspekte, netwaye oswa dezenfekte pilòn èkondisyone yo 
Depatman an oswa depatman sante lokal la ka detèmine ke kondisyon sa konstiye yon 
nwizans e li ka pran aksyon ki otorize pa lalwa.  
 
Yon vyolasyon nan règleman yo sijè a penalite sivil ak kriminèl, e chak jou ke yon 
pwopriyetè rete an vyolasyon sou nenpòt pwovizyon konstitye yon vyolasyon separe ak 
distenk nan dispozisyon an.  
 
Règleman ijans sa yo ap antre anvigè pou 90 jou, nan nivo sa yo pral adopte an 

règleman pèmanan. Pandan peryòd 90 jou a yo ka modifye règleman yo anvan yo vini 
pèmannan. 
 
Depatman Sante a pral ede pwopriyetè bilding yo ansanm avèk manadjè yo pou jwenn 
enfòmasyon ak asistans. Lyen ki annaprè yo ka ede pou jwenn enfòmasyon sou 
pwofesyonèl yo ki ka kalifye pou travay avèk pwopriyetè bilding ak manadjè yo pou 
satisfè règleman yo: 

• Pwofesyonèl Tretman Dlo: 
http://www.awt.org/find_water_treatment_professional/  

• Enjenyè ki gen lisans: http://www.op.nysed.gov/prof/pels/pecounts.htm  

• Ijyenis Endistriyèl: http://www.abih.org/about-abih/public-roster 

• Laboratwa: http://www.wadsworth.org/labcert/elap/elap.html 

• Aplikatè Sètifye Pestisid ak Teknisyen yo: 
http://www.dec.ny.gov/permits/209.html (nan pi gwo baz done)  

 
### 

